
Tazwert tamatut 

Afares s tira d armud agejdan deg uselmad/almad acku d win i d-yettmagar 

umdan deg yal taɣult, yes-s yessawaḍ izen-ines, yassawaḍ ɣer usnerni n tmusniwin d 

ugmar-nsent, rnu ɣer waya armud-a yettɛawan anelmad deg umecwar-is n ulmad, ɣef 

waya yewwi-d ad yili uskazal  fell-as. 

 Armud n ufares s tira d tagnit i unelmad iwakken ad yesseqdec timusniwin-ines 

akked tzemmar i d-ilummeẓ seg tazwara alma d taggara n umecwar-is aɣurbiz, tarmudt-

a d tagnit i unelmad akken ad d-yessileɣ tiktiwin yellan deg wallaɣ-is, d tagnit daɣen i 

uselmad akken ad iẓer acu i gzan yinelmaden-is, yerna ad yesseɣti tuccḍiwin i gan. 

Ɣef waya, nezmer ad d-nini d akken asseɣti n yifuras n yinelmaden yettbin-d s 

uskazal, askazal imsileɣ d win yettaken tagnit i unelmad ad iẓer tuccḍiwin i d-

yettuɣalen deg ufares-is, imi askazal-a yettak tagnit tis snat iwakken anelmad ad yesɛu 

tikti ɣef tuccḍiwin i d-yettuɣalen deg ufares-ines, d tagnit-a ideg ara iẓer uselmad 

tizemmar iɣer sawḍen yinelmaden, dacu s umata i d igmaḍ iɣer wḍen, annect-a ad d-

yefk tikti i uselmad ɣef yiferdisen i wumi ara d-yales akken ad ten-gzun yinelmaden 

 Iwakken ad ilin yifuras n tira n yinelmaden lhan ulac deg-sen aṭas n tuccḍiwin, 

acku inelmaden d azref-nsen ad xedmen tuccḍiwin, dɣa aselmad yewwi-d fell-as ad 

yexdem askazal  i yifuras n yinelmaden, imi askazal-a d win iwulmen i trumudt-a, d win 

i d-yettaken tagnit tis snat (alestira) i yinelmaden akken ad ẓren lixsas sɛan deg  tira. 

 Deg tezrawt-nneɣ nebɣa ad d-nesken d akken askazal imsileɣ yesɛa azal 

meqqren iwakken ad yesiwweḍ anelmad ad yizmir ad yessenqes deg tuccḍiwin, ad 

yesɛu tizemmar deg usenfali s tira. Dɣa asteqsi-nneɣ agejdan d wa :                                                        

 Amek yettaǧǧa uskazal imsileɣ inelmaden ad snernin tizemmar-nsen n 

usenfali s tira?  

  Iwakken ad d-nerr ɣef usteqsi-a, nefka-d turdiwin-a : 

 Askazal imsileɣ yettak tagnit i yinelmaden ad sseɣtin tuccḍiwin. 

 

 Tira tis snat teskan-d d akken inelmaden ttemhazen deg usenfali s tira. 

Iwakken ad d-nerr ɣef turdiwin-a d useqsi-nneɣ agejdann, neffeɣ ɣer wennar, ɣer 

yiwen n uɣerbaz alemmas, negmer-d tifertin n yinelmaden, tid  i wumi nga tasleḍt i tira 

tamezwarut d tira tis snat (alestira). 

Tazrawt-nneɣ tebḍa ɣef sin yixfawen, amezwaru d ixef n tiẓri d tesnarrayt, i 

yebḍan ɣef kraḍ n yiḥricen, amezwaru deg-s sin n yiferdisen askazal d tesnalmudt n tira, 

aferdis amezwaru deg-s ad d-nesbadu askazal d melmi ara neskazel akked tsekkiwin-is, 

ma yella d aferdis wis sin ad nessisen tabadut n tasnalmudt n tira, deg-s ad nawi awal 

ɣef tbadut n tira d wazal-is deg uselmed/almad d yiferdisen iɣef ilaq ad ibedd uskazal n 

tira. Deg uḥric wis sin n uskazal n ufares s tira ad nessisen tabadut d yiswi n ufares s tira 

akked tmudemt n ufares s tira d yittewlen n uskazal akked twuri-nsen deg 

uselmed/almad, deg uḥric-a daɣen  ad nawi awal ɣef tsekka n uḍris iɣef ibedd uskazal n 

ufares s tira.  

 Deg uḥric wis kraḍ n tesnarrayt, ad neɛreḍ ad d-nawi awal ɣef wunnar akked 

tarrayt i nessexdem i ugmar n yinefkan, anda ad d-negmer ifuras s tira n yinelmaden 

iwakken ad asent-neg tasleḍt, Ma yella d ixef n tesleḍt n yinefkan deg-s ad nexdem 

tasleḍt i yifuras n yinelmaden. 

  



 

 

 

 

 

Ixef amezwaru :                   

Tiẓri d tesnarrayt 



Ixef 1 : Tiẓri d tesnarrayt                               Tazwert n yixef amezwaru�
 

 

12

Tazwert n yixef amezwaru  

Ixef-a n tiẓri d tesnarrayt d win yebḍan ɣef kraḍ n yiḥricen, dɣa deg uḥric-a 

amenzu anda llan deg-s sin n yiferdisen amezwaru deg-s  ad neɛerḍ ad d-nawi ameslay 

ɣef uskazal d tesnalmudt n tira, anda ara d-nemmeslay ɣef uskazal(tabadut n uskazal, 

acuɣer ara neskazel, tisekkiwin n uskazal, askazal d tuccḍa). Deg wis sin, ameslay ad 

yili ɣef tesnalmudt n tira (tabadut-is, tabadut n tira, tiwuriwin n tira, azal-is, iferdisen 

iɣef ibedd uskazal n ufares s tira).  

  Ma yella deg uḥric wis sin, ammeslay ad yili ɣef uskazal n ufares n tira, ad 

nebdu s tbadut n ufares s tira, iswi-ines, tamlilt n uselmad deg ufares s tira, tamudemt n 

ufares s tira, ittewlen n uskazal akked twuri-nsen. S yin ɣer-s ad nẓer tasekka n uḍris 

agelman, acku d tasekka-ya i wumi ara neg tasleḍt imi d tin ixedmen yinelmaden deg 

yifuras-nsen (tabadut n uḍris agelman, taɣessa-s, iferdisen n tutlayt). Ma yella d aḥric 

wis kraḍ d tesnarrayt deg-s ad d-nawi awal ɣef tarrayin ara neḍfer i ugmar n yinefkan 

akked tasleḍt-nsen. 

.   



 

 

 

 

 

Aḥric amezwaru :            

Askazal d tesnalmudt n tira 

Tazwert  

 Deg uḥric-a amezwaru n teẓri d tesnarrayt  ad d- nawi awal ɣef uskazal akked 

tesnalmudt n tira, anda deg uferdis amezwaru ad neɛreḍ ad d-nesbadu askazal, acuɣer 

ara neskazel, tisekkiwin n uskazal, ma deg uferdis wis sin ad d-nawi awal ɣef tira, 

tabadut-is, azal-is (tira d allal n usenfali ; d allal n uselmed, d allal n ulmad), iferdisen 

iɣef ibedd uskazal n tira. Acku deg sin n yiferdisen-a ara d-iban usnerni n tzemmar n 

yinelmaden deg wayen yerzan afares s tira.  

1. Tabadut n uskazal  

        Askazal, anamek-is : azal, rray, d aktil, d tikci n wazal i kra n tɣawsa, yemxalaf 

ilmend n usatal ideg yettwasseqdec, nezmer ad t-neqqen ɣer kra n wawalen am : 

Tizemmar, anelmiẓ, ikayaden, tazmilt, tikci n rray aneggaru…atg1. 

         Askazal d tarrayt s ara iẓer uselmad anwa aswir iɣer ssawḍen yinelmaden  deg 

tegzi n temsirt. Ilmend n wannect-a akk nezmer ad neḥsu d akken awal askazal ur yerzi 

ara kan tazmilt neɣ tamuɣli ɣef umahil ; maca yettara tiṭ ɣer tigawt-nni tasensegmit 

akken ma tella. Ilmend n Usegzawal n tesnalmudt n tefransist : Tutlayt taberranit d 

tissint :  

« Askazal n ulmad d tikli n ugmar n yisallen ɣef ulmad, d tuddma n tmuɣliwin ɣef 

yisallen i d-yettwagemren daɣen d aɛewwel i ukemmel n ulmad […] » 2 

 Yettuneḥsab uskazal d allal s ara d-negmer isallen ara ɣ-iɛiwnen akken ad d-naf 

iberdan neɣ ttawilat i umhaz n uselmed/almad. Ɣef wannect-a yessefk ɣef uselmad yal 

tikkelt ad yesseqsay iman-is ma yella ayen i yesseqdec d allalen deg temsirt-is d wid 

iwatan, daɣen ma yella inelmaden-is ssawḍen ɣer yiswan neɣ ala. Ihi askazal d win 

yesɛan azal meqqren ama ɣer unelmad neɣ ɣer uselmad, acku yettɛawan-iten, seg tama 

                                                            
Azamul-a yeskan-d inumak n wawalen s tefransist deg umawal ara d-yeddun deg tjenṭeḍt ut1. 
1 AMARI S., 2009, Les pratiques évaluatives des enseignants de langue amazighe en 2 année moyenne : 
le cas de la séquence désciptive, Tazrawt n nnig n turagt, Tasdawit n Bgayet.asb.70. 
 « L’évaluation des apprentissages est une démarche qui consiste à recueillir des informations sur 
l’apprentissage, à porter des jugements sur les informations recueillies et à décider sur la poursuite des 
apprentissages […] ». 
2 CUQ J.-P., 2003,  Dictionnaire de didactique de francais. Langue étrangère et seconde, Paris, Clé 
internationnal, asb.90. 

n uselmad ad iẓer aswir n yinelmaden-is, seg tama n unelmad ad iẓer tuccḍiwin-is,  ad 

yessnerni tizemmar-is. 

2. Acuɣer ara neskazel ?   

   Lant kraḍ n tmental, akked tegnatin n uskazal : 

  -  Send : wa yettili deg tazwara n useggas, asenfar, tugzimt akked temsirt. Iwakken 

aselmad ad yesɛu tikti ɣef uswir n yinelmaden-is. 

  -  Talemmast : wa yettili deg tikti n temsirt, neɣ n tugzimt deg yimir n tirmad akken 

aselmad ad yesɛu isallen ɣef tigzi-nsen simal tetteddu temsirt. 

 -  Seld : Asenfar, akraḍyur, neɣ aseggas iwakken aselmad ad d- yesbedd igemmaḍ 

yerna ad yektil, ad yeskazel aswir n yinelmaden. 

3. Tisekkiwin n uskazal  

3.1. Askazal amnadi  

 Yettili deg tazwara n useggas, n usenfar, neɣ n tugzimt. Yettili-d send tigawt 

tasensegmit. D allal s ara negzu s umata aswir n yinelmaden, s ara nẓer dacu ideg xusen, 

dacu ur ssinen ara akken ad nerr tamawt ɣur-s. Deg tama-nniḍen, d allal i d-yettakken 

isallen i uselmad ɣef wayen snen yinelmaden send, ɣef wayen i d-wwin yid-sen. 

Tixutert-is tamezwarut i wakken aselmad ur d-yettales ara i wayen snen yakan. Yerna 

ad yerr s tamawt ɣer uswir s ara bdun almad ilmend n wayen ara sen-yesselmed. Yettili 

daɣen d tagnit i deg aselmad ad yessemtawi gar yinelmaden send ad yebdu ahil amaynut 

3.2. Askazal imsileɣ  

 Iḍerru-d deg tegnit-nni  n ulmad, aselmad ixeddem askazal-a simmal tetteddu 

temsirt. Yettili deg yimir  n yal amahil neɣ n temsirt, iswi-s d akken am uselmad am 

unelmad ad ẓren ɣer wanda tewweḍ tegzi. Tin ɣur-s ad iẓer uselmad, ladɣa,  dacu i d 

uguren i d-yezgan i tegzi akken ad asen-d-yaf tifrat s tirmad-nniḍen akken ad ttwaressint 

tzemmar. 

       Yerna yeṭṭafar teɣzi n tikli n temsirt, tugzimt neɣ asenfar. Ma d tixutert-is d 

netta i d-yettakken i uselmad isallen akken ad yerr s tamawt daɣ netta ɣer tarrayt-is, ɣer 

yigburen i d-yefren i uselmed d usegzi. Ilmend n Dictionnaire de français langue 

étrangère et seconde :  

« Askazal imsileɣ yettrekkiz ɣef  yimir, d akala yettkemmilen i yettawin ɣer uqɛad n 

ulmad, akken aselmad ad d-yawi isallen ɣef unelmad deg wayen i yeḥrec d wayen ixus 

»3  

Rnu ɣer waya askazal-a ur t-teṭṭafar ara tezmilt. D win ikecmen deg ulmad 

iwakken ad iẓer uselmad aswir n tmusni n yinelmaden, ad iẓer, ad d-yaf lixsas-nsen. 

Askazal imsileɣ d win yesɛan tixutert deg ufares s tira acku yes-s i yezmer uselmad ad 

yektazel aswir n tmussni n unelmad ama deg tjerrumt, tirawalt neɣ taseftit. Akken i d-

tenna Laifa Ait Boudaoud :  

« Askazal imsileɣ yettak-d aslugenman yerzan amhaz n wayen yemmugen yeskanay-d 

tuccḍiwin d wuguren i yellan, yerna yettemsasa tirmad n ulmad ilmend n yisallen i d-

yettwagemren. »*4 

Ilmend n tebdert-a nezmer ad d-nini askazal imsileɣ d win yesɛan azal imi 

yeskanay-d tuccḍiwin i ixeddem unelmad d wuguren i d-yettemlal deg ulmad-is,   

yettak-as tagnit ad iẓer tuccḍiwin-is ad tent-yesseɣti. Iswi-s akken i t-id-yebder 

SCALLON G. : « Askazal imsileɣ d akala n uktazal yettkemmilen, iswi-s d tikti n ulmad, 

s useggem n tegnit n ulmad-a, neɣ n wanya n umhaz-a, iwakken ad yili usnerni d 

useɣti. »5 

                                                            
 « L’évaluation formative est centrée sur le présent, et constitue un processus continue qui sert à réguler 
l’apprentissage et permettant de recueillir des informations sur les points faibles et les points forts de 
l’apprenant ». 
3CUQ J-P., 2003, bdr.ya, asb.69. 
 « L’évaluation formative fournit un feed-back qui concerne les progrès réalisés, ce qui permet 
d’identifier les erreurs et difficultés rencontrées et d’adapter les activités  d’apprentissage en fonction des 
informations recueillies. » 
4 AIT BOUDAOUD L., tebder-it-id AMARI Samira, 2009, bdr.ya.asb.81. 
 « L’évaluation formative est un processus d’évaluation continue ayant pour objet d’assurer la 
progression de chaque individu dans une démarche d’apprentissage, avec l’intention de modifier la 
situation d’apprentissage ou le rythme de cette progression pour apporter (s’il ya lieu) des améliorations 
ou des correctifs ».  
5 SCALLON G., 1988, L’évaluation formative des apprentissages. La réflexion, Tome 1 Québec, Laval. 
asb.155. 

Ilmend n tebdert-a nettwali dakken askazal imsileɣ yesɛa tixutert meqqren deg 

umhaz n tzemmar n yal amdan deg ukala n ulmad. 

 3.3.  Askazal agemmuḍan  

 Tawsit-a taneggarut n uskazal d tin yellan deg taggara n ukala n 

uselmed/almad, yettili deg taggara n tigawt tasensegmit s talɣa n yisteqsiyen s timawit 

neɣ s tira, iluɣma, ikayaden… deg-s aselmad yettak tazmilt i yigemmaḍ n 

yinelmaden.Ɣef wannect-a PREGENT R. yura-d :  

            « Ad d-nini askazal d agemmuḍan mi ara yili uselmad yeddem tamuɣli ɣef ulmad 

deg taggara-s, am wakken daɣen ixeddem agemmuḍ i tmusniwin i d-yewwi unelmad seg 

temsirt neɣ seg uḥric n temsirt. »6 

             Askazal agemmuḍan yettaǧǧa aselmad ad yegzem rray ɣef wayen snen 

yinelmaden, ad iẓer daɣen ma yella wwḍen ɣer yiswan. D win yettwasemrasen i usismel 

n yinelmaden ilmend n tzemmar-nsen. Iswi n tewsit-a n uskazal d asismel, d afran, d 

tikci n tezmilt i yigemmaḍ n taggara n ukala n uselmed/almad.  

 4. Askazal d tuccḍa  

          Awal ɣef uskazal yettawi srid ɣer tmiḍrant-nniḍen i yesɛan tixutert meqqren deg 

ukala n uselmed/almad, ta d tuccḍa. Askazal, iswi-s d anadi ɣef lixsas-a neɣ tuccḍiwin-a 

ixeddem unelmad ma yella ur yefhim ara, ma nenna-d askazal d amsbaɣur neɣ yesɛa 

tixutert, yesɛa-tt ilmend n wassaɣ yellan gar-as d tuccḍa, ladɣa d useɣti. 

 Ma nmuqqel ɣer tuccḍiwin i yezmer ad yexdem unelmad deg ulmad-is, d wayen 

i d-yewwi uselmad ad t-yesseɣti, ad naf s umata deg tesnalmudt llant semmus n 

tsekkiwin ɛlaḥsab n Christine Tagliante : 

 

 

                                                            
 « Une évaluation est dite sommative quand le professeur porte un jugement sur un apprentissage au 
terme de cet apprentissage, comme il faisait le bilan, la  somme des connaissances qu’un étudiant 
acquises pendant le cours ou une étape de cour » 
6 PREGENT R., 1990, tebder-it-id AMARI S., 2009, bdr.ya. asb.83. 

 « D tid n tesnilest, n temsislit, n yidlesmetti, n yinaw akked tsuddest »7 

 Tuccḍa deg tneɣrit tettak-as i uselmad tagnit i wakken ad tt-yessemres d tawil 

deg teɣtest n ulmad, maca anelmad yewwi-d ad yesseɣti tuccḍa-s, imi taneggarut-a :  

« D ayen i d-yettasen mi ara ulac tamussni neɣ mi ara d-ilint tmussniwin ur rkident 

ara » 8  

Ɣef waya aselmad ad iɛreḍ ad tent-yesseɣti acku yes-sent i yezmer ad yessnerni 

tizemmar tisnilsanin n teywalt. 

     Deg uskazal, tura tuccḍa ur tetttuneḥsab ara d aɣelluy n unelmad maca d amatar 

i usnerni n tzemmar. Tuccḍa tettuneḥsab d tamsirt, anamek n waya mi ara yaf uselmad 

tuccḍiwin ttuɣalent-d deg tiririyin n yinelmaden-is, ilaq ad d- yawwi tamsirt i deg ad d- 

yessegzi ugar. Ma yecceḍ unelmad yeḥsa s tuccḍa-nni, ad terr tmara ad yesseɣti.9 

 Imi askazal d win yesɛan azal deg uselmed/almad n tutlayt, ula d tira tesɛa     

azal-is ama berra n uɣerbaz ama daxel-is imi yes-s i nezmer ad d-nessenfali iwakken ad 

nessiweḍ izen-nneɣ.  

Ilmend n waya ad neḥsu tira d aḥric agejdan deg usezri n tmussniwin i 

yinelmaden deg wayen yerzan tiktiwin-nsen akken ad snernin tizemmar-nsen. 

5. Tabadut n tira  

 Armud n tira d ayen yellan d agejdan deg tutlayt, yes-s anelmad yezmer ad 

yesnerni timusniwin-is n tira ilmend n tulmisin n yal amecwar n ukala. Tira d tin yesɛan 

tixutert meqqren deg yal timetti, imi tira d tin yettḥaraben ɣef tutlayt akken ur tfennu 

ara. Ma nmuqqel ɣer wawalen yellan gar tira d timawit ad ten-naf d yiwen, imi tira d 

ajerred swaswa n wawal, rnu ɣer waya tettɛiwin imyura akken ad arun aḍris iwatan s 

                                                            
 « Erreurs de type linguistique, phonétique, soscioculturel, discursif et stratégique » 
7 TAGLIANTE Ch., ibder-itt-id LOKMAN D., d G HUSEYIN, 2009, « De la faute à l’erreur : une 
pédagogie alternative pour améliorer la production écrite FLE », Synergies Turquie, n 2, asb. 125-138 
 « L’erreur est un phénomène qui vient de la méconnaissance ou d’une connaissance instable » 
8 ROUHOLLAH R., 2007, « L’erreur, un facteur de dynamisme dans les processus d’apprentissage des 
langues étrangères »,  Plume n 2, asb.105-123. 
9 AMARI S. « Askazal », Tamsirt seg ulmud n « Tasnalmudt ».2016-2017 

wawalen iqesḍen, akken i d-yenna Jaques D. : « tira yessefk myal tikkelt ad tesɛu 

assaɣen d wiyaḍ, d uḍris akked tutlayt » 10 

         Ihi tira d tiririt n tutlayt timawit d tutlayt takmamt, d tutlayt yesɛan izamulen 

isnilsanen CUQ J-P, yenna-d ɣef tira :  

« Yettuneḥsab wawal-a deg unamek-is  amatu, d anemgal n timawit, d ameskan amaẓlay 

n tutlayt yettillin s tira, ɣef kra n tsalelt s ujerriḍ n tira i yettaran tutlayt d takmamt 

yerna tettwaɣra »11 

        Tira tleḥḥu aḍar s uḍar d timawit, tetteg assaɣ gar umaru akked yimeɣri, akken 

i d-yenna CUQ J-P. : « Tira d tayunt n yinaw, tetteg  assaɣ gar umaru d yimeɣri »12  

       Ɣer taggara ad d-nini tira d tin yerzan amdan d tɣerma. D tin yessawaḍen ɣer 

uḥraz n tmusniwin. 

6. Tabadut n tesnalmudt n tira  

         Aselmed-almad n tira d win yesɛan azal deg tesnalmudt,  acku deg-s ara d-iban 

usnerni n tzemmar n yinelmaden deg wayen yerzan afares n tira,  imi tira d allal n 

taywalt ssexdamen-tt yinelmaden s tuget deg tudert-nsen taɣurbizt, ɣef waya tla azal 

meqqren imi yes-s i ttnernint tmusniwin-nsen ladɣa ayen yerzan afares s tira. 

        Ihi, tasnalmudt n tira d asekcem n yiferdisen n tutlayt d ukala  n ulmud akked 

tegzi n tutlayt, akken ad yizmir ad yebnu addad n tira iwakken ad iɛeddi ɣer ufares, 

akken ɣer taggara ad yaweḍ ɣer waddad n teywalt i wulmen. 

                                                            
 « L’écriture exige à chaque fois une triple relation à l’autre, au texte et à la langue ». 
10 JAQUES D., ibder-it-id CHANSON CHAZALMARTIN M., 2005-2006, Comment aider les élèves à 
exercer un regard réflexsif sur leurs écrits ?, Mémoire de Master, IUFM Académiede Montpellier, Site de 
Perpignan, asb. 9.  
 « Ce terme désigne, dans son sens le plus large, par opposition à l’oral, une manifestation particulière 
du langage caractérisé par l’inscription, sur un support, d’une trace graphique matérialisant la langue et 
susceptible d’être lue. » 
11 CUQ J-P., 2003, bdr.ya, asb.78/79. 
 «Un écrit  constitue une unité de discours établissant de façon spécifique une relation entre un scripteur 
et un lecteur. » 
12 Kif. aɣ. 

Aferdis-a n tesnalmudt n tira ila azal meqqer deg uselmed/almad, acku deg-s ara 

ad d-iban usnerni n tzemmar n yinelmaden deg wayen yerzan afares s tira, s wakka ad 

d-negzu dakken : 

 « Iswi agejdan n tesnalmudt n tira deg uɣerbaz alemmas d tuɣalin n unelmad d 

amyaru ».13 

 Rnu ɣer waya, tira n yal tasekka n uḍris d iswi n ulmad n tira, maca annect-a s 

uḍfar n yilugan. 

  7. Azal n tira  

       Azal n tira meqqer deg tutlayin, acku tira dallal i yes-s i nḥerrez tutlayin 

iwakken ur fennunt ara, ɣef waya azal n tira d allal n usenfali, d allal n ulmad, d allal n 

uselmed. 

 7.1. Tira d allal n usenfali  

      Tira tettak tagnit i unelmad ad d- yessenfali tiktiwin-is, d yiḥulfan-is, deg tegnit-

a i yezmer unelmad ad yexdem tanfalit tilellit, imi ur yeqqin ara ɣer wakud. Ma deg 

tama n uselmad, yettak-as tagnit ad t-iwelleh, ad yessegzi inelmaden-is. S umata iswi n 

tegnit-a d amhaz n unelmad s timmad-is d lebni n usmetti-ines. 

  7.2. Tira d allal n ulmad  

      Tira d allal s ara fehmen yinelmaden timsirin deg tneɣrit, mi ara gzun s timawit 

ad ɛeddin ɣer tira, rnu ɣer waya ur tettun ara. Imi tira tettɛawan inelmaden ad ssiwḍen 

ad ɛiwden lebni n tektiwin-nsen, d tuṭṭfa n tmusniwin timaynutin i d-gemren deg ulmad-

nsen. 

     Deg tegnit-a anelmad ad yegzu ugar tamsirt yezrin mi ara iɛeddi ɣer ufares s tira, 

aneggaru-a yettak tagnit i unelmad iwakken ad yebnu tiktiwin yegza yakan, d usnerni n 

tzemmar-is. 

                                                            
 « La finalité profonde de la didactique de l’écriture au collége est donc bien de faire en sorte que l’élève 
véritablement et définitivement soit devenu un sujet écrivant… » 
13 BUCHETON D., 1995, « Aider l’élève à devenir un sujet écrivant », dans Didactique et  pédagogie du 

français, Paris, ESCOL, asb.109. 

  7.3. Tira d allal n uselmed 

Aselmad mi ara yefk azal i tirmad deg uselmed-is, neɣ mi ara tt-yesseqdec i 

usegzi n temsirin i yinelmaden-is, da aselmad yessemras-itt d allal n usiweḍ n 

tmusniwin. Deg tegnit-a anelmad ad yesnerni tizemmar-a, ad yernu timusniwin 

timaynutin. 

      Tagnit-a tettili-d s waṭas deg tirmad n yiferdisen n tutlayt, (tajerrumt, amawal, 

afares s tira.)  

8. Iferdisen iɣef ibedd uskazal n tira  

      Iferdisen-a d wid i yessefk ɣef  uselmad ad yerr lwelha-s mi ara yexdem aseɣti i 

yifuras n tira n yinelmaden. 

 Agbur : 

Agbur-a n uḍris d win yersen ɣef lxetyar n tektiwin neɣ n yisallen ara d-yefk 

unelmad deg ufares s tira, maca yewwi-d fell-as ad yesnerni tiktiwin-a deg uḍris-is. 

 Aɣanib : 

Aɣanib, d asemres n ugar n yiferdisen n tesnilest, amedya : aknawen, inemgalen, 

aseqdec n tsekkiwin n tefyar, asemres n yiferdisen n tutlayt iwakken ad d-yefk i uḍris 

udem yelhan, icebḥen. 

 Tuddsa n uḍris : 

  Deg tuddsa n uḍris, anelmad yewwi-d fell-as ad d-yesnekwu akken iwata iswi n 

uḍris, annect-a ilmend n uqeɛɛed d usezwer n tektiwin neɣ n yissalen ilaq ad tili 

tanmeẓla deg uḍris ara yaru, anect-a dayen ara yawi imeɣri  ad yegzu izen akken iwata. 

 Ilugan n tutlayt : 

 Deg wayen yerzan ilugan n tutlayt, d wid i ccuden ɣer tezmert n unelmad i 

yesseqdac akken i ilaq deg tjerrumt, asenqeḍ, amawal.  S umata d amgired n yiferdisen-

a ara yeǧǧen anelmad ad yefk azal d unamek iwatan i uḍris-is. 

Taggrayt  

Ɣer taggara n uḥric-a, nufa-d d akken askazal d tesnalmudt n tira llan azal 

meqqren deg uselmed/almad n tutlayin i yuḥwaǧ unelmad deg umecwar-is aɣurbiz. 

          Askazal d yiwen n uferdis i yesɛan azal meqqren deg ufares n tira n yinelmaden, 

tasnalmudt n tira d tin yesɛan daɣen azal-is deg usebdded n yiḍrisen d tsekkiwin.   

          Askazal imsileɣ d win iwulmen i yifuras n yinelmaden, acku deg-s ara yeɛlim 

uselmad ayen gzan yinelmaden-is d wayen ur gzin ara, annect-a yettawi-ten ad ẓren 

dacu ara d-alsen d wacu ara kemlen, tasekka-ya tettɛawan aselmad d unelmad. Ihi sin-a 

n yiferdisen askazal d tesnalmudt n tira ttɛawanen aselmad akken ad d-yefk tamuɣli-s 

ɣef wayen ixus   unelmad, rnu ɣer waya ad iẓer anda yewweḍ uswir n yal yiwen        

deg-sen. 

Aḥric wis sin :                

Askazal n ufares s tira 

 Tazwert 

   Afares s tira, d yiwet gar tirmad i d-yettilin ama ɣer taggara n tegzemt, ama n 

usenfar, iwakken anelmad ad yessemres ayen yelmed deg tegzemt-nni, neɣ deg usenfar-

nni, daɣen aselmad ad yeskazel inelmaden-is ad iẓer ma yella ssawḍen ɣer yiswi, gzan 

ayen ɣran. Imi afares s tira d tawil i yettaǧǧan anelmad ad d- yessenfali kra n tikti neɣ 

iḥulfan i yebɣa ad yessiweḍ. 

 Ihi deg uḥric-a wis sin n uskazal n ufares s tira, ad neɛreḍ ad d-nawi awal ɣef 

tbadut n ufares s tira, iswan-is, tamlilt n uselmad deg ufares s tira, akked tmudimin-is, 

ittewlen n uskazal n ufares s tira, akked twuri-nsen… 

1. Tabadut n ufares s tira  

        Afares s tira d leqdic i yesɛan iswi d unamek, inelmaden ttarun iwakken ad tili 

taywalt gar-asen d yiwen umeɣri neɣ aṭas n yimeɣra. Ihi, s ufares s tira anelmad yezmer 

ad d-yessenfali tiktiwin-is, d yiḥulfan-is akken ad ten-yessiweḍ i wiyaḍ. Armud-a d win 

yettawin anelmad ad ilummeẓ tutlayt s tallelt n tzemmar-nniḍen, am tigzi n uḍris d 

ufares s timawit, acku, amawal i d-yettakez deg tneggura-ya yesseqdac-it deg ufares s 

tira, akken i d-yenna CUQ J.-P.: 

 « Tanfalit s timawit d tira d tegzi timawit akked tin n uḍris d iswi agejdan n uselmed n 

tutlayin »  1 

        Afares s tira, d yiwet gar tirmad yettaɛren i ulmad, acku anelmad yessefk fell-as 

ad yerr lwelha-s ɣer waṭas n tɣawsiwin, am useɣti n tucḍiwin neɣ n yizen ma yella ad t-

yefhem yimeɣri, acku afares s tira mačči am ufares s timawit, deg uneggaru-a anelmad 

yezmer ad d-yessenfali s tlelli war akukru imi tucḍiwin-is ur ttbinent ara. 

  Ɣer taggara, afares s tira d armud anda anelmad ad d-yissiweḍ ad yesdakkel 

timussniwin-is ama d tid yesɛa yakan ama d tid i d-yegmer seg tazawara yalmi d taggara 

n tegzemt. Akken ad d-yissiweḍ ad d-yessenfali tikti-s akken yebɣa, akken daɣen ad d-

banent tzemmar i d-ilummeẓ. 

                                                            
 « L’expression, sous sa forme orale et écrite, constitue avec la compréhension orale et écrite un objectif 
fondamental de l’enseignement des langues. » 
1 CUQ J.-P., 2003, bdr.ya. asb.99. 

2. Iswi n ufares s tira  

        Gar yiswan i yesɛa n ufares s tira, ad d-naf: 

-  Yes-s ad yaweḍ uselmad ad yakez tuccḍiwin n yinelmaden; 

-  ad iwali anida I xusen akken ad ten-iɛiwen ad seɣtin lixsas-nsen;  

-  anelmad ad yessin ad ifares s tira tidmi-ines, iḥulfan-is…atg; 

-  anelmad ad yektazel iman-is ad yeɛqeltuccḍiwin i ixeddem deg tira-s; 

-  ad yissin ad yaru s talɣa d unamek iwatan ilmend n yiferdisen n tjerrumt.  

 3. Tamlilt n uselmad deg ufares s tira  

       Aselmad yesɛa azal d ameqqran ɣer unelmad, acku yes-s i yezmer ad yessenked 

timussniwin-is, akken daɣen i yella d amɛiwen, d aseɣtay n tuccḍiwin i ixeddem 

unelmad ama d tid n timawit, ama d tid n tira. Γef waya aselmad seg tama-s yessemras 

tarrayt anda ad iɛiwen anelmad mi ara d-ifares aḍris. Tarrayt-a d ta: 

-   Aselmad ad yessnerni taywalt n timawit n unelmad amedya: ad yessuter deg-s 

ad d-yeḥku taqsit s ttawil n tugna, neɣ ad d-yalles  tadyant yeḍran. 

-  Ad yessuter deg-s akken ad d-yessumer afares s timawit. 

-  Ad yessuter ad yerr unelmad tameslyt-is yellan d timawit ɣer tira; 

- aselmad as-yesselmed i unelmad amek ara ad yexdem tifyar yesɛan anamek d 

wamek ara yesnerni tamussni-ines n umawal1 

 

 

 

 

 

                                                            
1 TIDJET K. ., 2012/2013.  Askazal imsileɣ deg tneɣrit n tmaziɣt, Tazrawt n master. asb.15/16.  

4. Tamudemt n ufares s tira  

         Tamudemt n ufares s tira, d lqaleb ara yeḍfer win yettarun iwakken ad yaru 

aḍris akken iwata, dacu i d-yewwi ad t-yeḍfer d wamek ara iseggem                     

tiktiwin-is, tamudemt n ufares s tira n HAYES d FLOWER (1980)1 d aɣawas i unelmad  

iwakken ad d-yaru aḍris akken iwata. Ihi ad d-nessegzi  tamudemt-a. 

 

 

                                        

 

 

Azenziɣ n   ufares s tira ɣer (Hayes d Flower)2 

                                                            
1 Azenziɣ n ufares s tira ɣer HAYES d FLOWER. S tefransist deg tjenṭeḍt ut 2.asb.65. 
2 « Tasnalmudt n tira », tamsirt seg ulmud n « Tasnalmudt ».  

 Tamudemt-a d tin i d-ibanen deg useggas n (1980), terza s umata tuddsa n uḍris, 

akken ad yessiweḍ unelmad ad ifares aḍris yessefk fell-as ad yeḍfer kra n tmeẓra, 

ilmend n wannect-a Hayes d Flower 1 fkan-d kraḍ deg-sent, tineggura-ya d tid ara nwali 

deg wayen i d-iteddun:  

4.1.  Annar n leqdic (environnement de la tâche)  

Deg uḥric-a yessefk ɣef win yettarun ad yissin akk ittewlen d yiswan yeqqnen 

ɣer usentel i yebɣa ad yaru. 

4.2. Timusniwin yellan deg wallaɣ yerzan awalen, tigawin akked yisallen 2 

 Timusniwin iɣef d-nettmeslay deg uḥric-a, d tid yessen yakan unelmad ressant 

deg wallaɣ-is am: illugan n tjerrumt akked tseftit, amawal i d-yewwi ad yessemres 

unelmad deg uḍris-is. 

4.3. Akala n tira (processus d’écriture)  

        Aḥric-a yerza timeẓra ara yeḍfer unelmad akken ad ifares aḍris-is. 

4.3.1. Asɣiwes (planification)  

         Yal leqdic ila aɣawas, yes-s anelmad ad yeḍfer abrid i yewwi deg ufares-is, ihi 

yessefk ɣef unelmad ad d-yesken iswan n taywalt, ad yesnerni tiktiwin-is d umseḍfer-

nsent akken ad sɛunt anamek, ad d-yesbadu iswan n tuddsa ara t-iɛiwnen deg ufares n 

tira. 

4.3.2. Askar n uḍris (mise en texte)  

        Da anelmad ad d-ifares aḍris s umseḍfer n tektiwin neɣ n yisalen ara yesɛun 

assaɣ d usɣiwes iwakken ad as-yefk azal i yizen-is. 

 

 
                                                            
1 Hayes d Flower., ibder-it-id, HINDRYCKX Geneviève, Anne-Sophie LENOIR et Claire Marie 
NYSSEN 2006, La production écrite en question, Bruxelles, De Boeck, asb.37.   
2  Mémoire à long terme de scripteur : connaissance du thème, connaissance du destinataire, plan 
d’écriture déjà connus. 

4.3.3. Asniles (Révision)  

        Da anelmad ad iẓer amek i d-yexdem aḍris-is, syin ad iɛreḍ ad yesseɣti 

tucḍiwin-is. 

5. Ittewlen n uskazal n ufares s tira 

  Ittewlen n uskazal d allal i yessedac uselmad deg tesleḍt n yifuras n yinelmaden-

is, ma yella lhan neɣ xaṭi s yittewlen n uskazal i yezmer uselmad ad yesseɣti yerna ad d-

yefk tizmilin tuɣdimin, syin akkin, s yittewlen-a i yezmer uselmad ad d-yessukkes neɣ 

ad d-yesnekwu azal n yal amahil. Odil et Veslin, segzan-d ittewlen n uskazal dakken:  

« D umuɣ n yiwellihen i yettusemrasen i tigin n kra n leqdic, i yetteddun d tewtilin n 

leqdic-a».*1 

Nnan-d daɣen: « D tigawin tigejdanin i tigin n leqdic».*2 

 Ilmend n tbadutin-a ad d-nini dakken ittewlen n uskazal d allal iɣef  aselmad 

ixeddem aseɣti aḥeqqani i yifuras n yinelmaden-is. 

Gar yittewlen i d-nefka deg tezrawt-nneɣ d wi: ayen iccuden ɣer  tuddsa n uḍris 

n uglam ma yella anelmad yeḍfer tuddsa-s, ayen iccuden ɣer yiferdisen n tjerrumt da ma 

yessaweḍ unelmad ad yesseqdec (irbiben, amyag n tɣara…),  ma yefka unelmad i uḍris-

is talɣa ama dayen iccuden ɣer beṭṭu n uḍris d tiseddarin, aseqdec n usigez.  

6. Tawuri n yittewlen n uskazal  

         Ittewlen n uskazal ttilin d tallalt i uselmad deg useɣti n yifuras, ttɛawanent deg 

usnekwu n tuccḍiwin, ttɛawanent deg usiweḍ ɣer yiswan n uselmed, Gadeau et Finet 

(1991) :  

                                                            
 « La liste des procédures à mettre en œuvre pour réaliser une tâche assortie des conditions de leurs 
réussite » 
1 Odil et Veslin., 1992, ibder-iten-id HARFOUCHE F., 2007/2008 L’évaluation en question : la 
compétence de la production écrite en classe de FLE, Tazrawt n Magister, Université Lhadj Lexder, 
Batna, asb.44. 
 « Sont en effet des actions indispensables pour réaliser une tache » 
² kif.aɣ.asb.44. 

« D asbadu n yisfernen n uskazal, d askan n yiswan n ulmad »1 

        Sin-a n yimeskaren ssasnen-d tawuri i ilaqen ad d-tili deg yittewlen n uskazal : 

« Ad yeḥsu dakken mgaraden yiḍrisen ilmend n talɣa, d ugbur, d tidmi-nsen, akken ad 

d-yebnu ittewlen s yinawen n yiḍrisen yemgaraden ; ad yeḥsu dakken ad d-yebnu 

ittewlen n uskazal i yerzan awal d tefyar, maca deg tazwara ad yeḥsu s wassaɣen yellan 

gar tefyar d yiḍrisen s umata ;Ad yeɛlim d akken afares n uḍris yessawen, mačči kan d 

tasrusi n wawalen, maca d asuddes n uḍris acḥal n tikkal »2 

Ilmend n tebdert-a ad nini dakken ittewlen n uskazal lan azal meqqren deg 

usuddes n uḍris, acku imeɣri deg tɣuri-ines i uḍris ad yaf dakken yella uẓeṭṭa gar 

wawalen d tefyar.  

Deg umahil-nneɣ ad nemmeslay ɣef tsekka n uglam imi d tin yerzan ammud n 

yifuras n tira n yinelmaden i d-negmer. 

7. Tasekka n uḍris n uglam  

Tasekka d tamudemt i s-yezmer unelmad ad yegzu aḍris, ad yissin amek ara t-id-

ifares, tasekka n uḍris tettak azal ladɣa i tɣessa-ines akked yiferdisen utlayanen i 

yettwaseqdacen deg-s. Tisekkiwin n yiḍrisen i nezmer ad naf deg tmaziɣt: tasekka n 

wullis, aglam, imsegzi, afuklan, imwelleh, adellel, tamedyazt… 

7.1. Tabadut n uḍris uglam 

Aḍris n uglam yeskan-d amek iga neɣ yemmug umdan, taɣawsa, neɣ adeg. S 

umata aglam d asnekwu n kra n tulmissin n wayen i d-yettwagelmen neɣ d abdar n 

yiferdisen iɣef ibedd wayen i d-yettwagelmen. Ihi, aglam d asissen n tɣawsa s wawalen. 

                                                            
 « Définir les critères d’évaluation, c’est donc clarifier les objectifs d’apprentissage ». 
1 Gadeau et Finet, 1991, ibder-iten-id HARFOUCHE F., kif. aɣ. asb.47. 
 « Faire prendre conscience de la diversité des écrits, dans leurs formes, leurs contenus, leurs intentions, 
pour élaborer des critères de différentiation de types d’écrits ; faire prendre conscience de la complexité 
du tissu textuel pour élaborer des critères d’évaluation concernant les mots et les phrases, certes, mais 
aussi- et d’abord- les relations entre les phrases et les textes dans son ensemble ; faire prendre consciences 
de la complexité du travail d’écriture, qui n’est pas coucher des mots sur les papier mais élaborer un texte 
à coup d’essais et reprises successives ». 
2 Gadeau et Finet, 1991,  bdr.ya.asb.47. 

 Nezmer ad t-naf d aḥric deg ungal ideg amaru yessissin-d udmawen, imeḍqan 

neɣ n tiɣawsiwin ara yefken i yimeɣri tikti ɣef wayen iḍerrun deg wullis-nni. Aglam, 

ihi, d tugna tusdist i d-yettakken tikti i yimeɣri ɣef wayen i d-yettwagelmen. S umata, 

amaru, mi ara d-yeglem taɣawsa, yezmer ad d-yebder iḥricen-is, neɣ tiɣarawin-is, neɣ 

tulmisin-is. Am wakken i yezmer ad t-id-yessissen ilmend n umḍiq ideg yella, ilmend n 

wakud neɣ ilmend n yiferdisen-nniḍen i d-yezgan ɣer tama-s. 

7.2. Tuddsa n uḍris n uglam 

 Adam J.-M. deg umahil-is (1990) yettwali aglam ibedd ɣef tuddsa i d-yettbanen 

deg tnemhal-a (opérations) : tiɣin : (ancrage), asettwel : (aspectualisation), agassaɣ : 

(mise en relation), alsawal (reformulation), aleddem n uglam : (thématisation). 

Tinemhal-a i d-yettakken talɣa i uḍris n uglam1. 

7.2.1. Tiɣin (ancrage) 

   Tiɣin d asnekwu n tɣawsa iɣef d-yella uglam, J.-M. Adam yessemma-yas daɣen 

asentel-azwel. Nessemma-yas tiɣin acku d netta i d aferdis agejdan iseg ara yaɣ uglam. 

Yes-s i d-yessissin umaru asentel amatu n uglam. 

 Yezmer ad yili deg tazwara n uḍris neɣ ar taggara-s, d asegri (affectation). Ma 

yella-d deg taggara, alamma yekfa yimeɣri taɣuri n uḍris ara iẓer asentel n uglam. 

7.2.2. Asettwel (aspectualisation) 

 Nefren awal asettwel acku send asnekwu n usentel-azwel, amaru ad yebdu 

aglam n yiferdisen neɣ iḥricen n tɣawsa i yerza uglam yiwen yiwen. Yal yiwen deg-sen 

ad d-yefk ittewlen-ines. 

 Deg tegnit-a i yettili uglam, deg-s ara yebḍu umaru taɣawsa i d-yeglem d 

iḥricen, yal yiwen ad d-yini : amek iga, amek yemmug, dacu n yinni ila, atg. 

7.2.3. Aleddem n usentel  

                                                            
1 MEKSEM Z., 2010, Tisekkiwin n yiḍrisen tagmert d tseleḍt, Lezzayer, Asqamu Unnig n Timuzɣ, 
asb.88. 

 D aseɣzef n uglam, neɣ d aglam deg uglam. Annect-a, yettili mi ara d-yuɣal 

umaru ɣer kra n uferdis n usentel-azwel ad as-yeg daɣen aglam. 

7.2.4. Agassaɣ  

 Deg uglam, yella wanda i d-ngellem taɣawsa ilmend n wadeg neɣ ilmend n 

wakud ideg tella. Maca tikwal nessemras aserwes neɣ tanɣumnayt i wakken ad d-

nesken tiɣawsiwin iɣer tettak anzi. D annect-a i d agassaɣ. 

 Hattan temsukt taddayt n uglam i d-yefka J-M Adam. Tuddsa-ya tettemgirid seg 

uḍris ɣer wayeḍ. Tezmer ad timɣur ma aḍris ila aṭas n yiḥricen i d-yeglem yerna yefka-d 

i yal yiwen ittewlen-ines s usemres n yirbiben, aserwes akked d ulsawal.  

                                                       Asentel-azwel 

 

                                              Asettwel                              Agassaɣ 

                                          

                                  Iḥricen          Ittewlen 

 

Azenziɣ iɣef tbedd tesleḍt n uḍris agelman1 

7.3. Iferdisen n tutlayt  

 Deg uglam ugten, ladɣa iferdisen i d-yemmalen iswi n uḍris-a s wudem usdis 

tugna n wayen i d-igellem, dɣa ttilin yirbiben, isuraz n wadeg i ilan azal meqqer acku d 

nutni i yessuddusen tagelma amedya: Γef yeffus, ɣef zelmeḍ, nnig, ddaw…isemmaden 

n yisem, imyagen n tɣara, imeskanen akked kra n yiferdisen n tesnukyist  am: userwes d 

tenɣumnayt/amerwes. 

Iferdisen-a sɛan tixutert sdaxel n uḍris n uglam, acku ssegzayen-d ugar anamek i 

d-yettak uḍris, yerna ssifsusen tigzi-ines. 
                                                            
1 MEKSEM, Z., 2010, bdr-ya, abs.90. 

Taggrayt 

 Ɣer taggara n uḥric-a wis sin n uskazal n ufares s tira, nwala dakken askazal d 

win yesɛan azal meqqren deg uselmed/almad n tutlayt i yesra unelmad deg tudert-is 

taɣurbizt, acku yes-s i yesseɣtay tuccḍiwin i ixeddem deg ufares-is s tira, rnu ɣer waya s 

uskazal i yezmer ad yessnerni tizemmar-is. Maca aya ur yesɛi azal ɣer unelmad war ma 

yefka-as uselmad iwellihen ara yeḍfer deg ufares-is, acku s yiwellihen-a ara d-bin 

tsekka n tuccḍa-ines. 

 

 

 

 

 

 

 

 



 

 

 

 

 

Aḥric wis kraḍ :         

Tasnarrayt 

 Tazwert    Tazrawt-a d tin i d-yewwin ɣef  usentel n uskazal imsileɣ deg ufares s tira. Deg 

uḥric-a n tesnarrayt, ad d-nessegzi ɣef wacu ibedd leqdic-a, d wayen akk i nessemres 

iwakken ad naweḍ ɣer yiswi n tezrawt-nneɣ d tarrayt i ilaqen i tsastant d tesleḍt. 

Iswi n usentel-a,  nebɣa ad d-nẓer ma yella askazal imsileɣ yessawaḍ ɣer yiswan 

seg tama n uselmad ad iẓer aswir n yinelmaden-is d tegzi-nsen. Seg tama n unelmad ad 

yakez tuccḍiwin-is ad tent-yesseɣti, imi afares s tira d armud agejdan deg 

uselmed/almad n tutlayin, yessefk ɣef yal aselmad n tutlayt  ad yesseqdec askazal 

imsileɣ, ad yerr azal i tsekka-ya acku d tin ilan tixutert meqqren deg umhaz d usnerni n 

tzemmar n yinelmaden. 

2. Afran n wennar  Annar i nefren i ugmar n yinefkan yerzan amahil-nneɣ d aɣerbaz alemmas n 

Krim Belkacem « Naceria » i d-yezgan deg temdint n Bgayet.  

 Ma d aswir i nefren d aswir amezwaru imi inelmaden-is d wid yezran yakan 

dacu i d afares s tira, ɣas akken ma llan wid ur neɣri ara tamaziɣt maca tarmudt-a zran-tt 

deg tutlayin-nniḍen : am taɛrabt, tafransist, tanglizit, Aya mačči dayen yuɛren fell-asen. 

3. Tarrayt n ugmar n yinefkan Akken ad nessiweḍ ɣer yiswan n tezrawt-a, ammud-nneɣ ibedd ɣef  yifuras n 

tira n tsekka n uglam i d-uran yinelmaden n useggas amezwaru n uɣerbaz alemmas.  

Ifuras i d-negmer bedden ɣef snat n tsekkiwin (tira tamezwarut akked tira tis 

snat « alestira »). imi yes-sent ara nessiweḍ ɣer yigemmaḍ d tririt ɣef ugnu n        

tezrawt-nneɣ. 

Allalen n tesnarrayt, ur yezmir ara umnadi ad tent-yefren akken i yebɣa, acku yal 

tarrayt iman-is, ɣef waya deg tezrawt-nneɣ akken ad nessiweḍ ad d-nerr ɣef ugnu ilaq 

ad neḍfer tarrayt iwatan. Ihi, tarrayt  i nesseqdec d wamek ara tili tesleḍt d ayen ara d-

nessegzi deg wayen i d-iteddun.  

 3.1. Ifuras s tira n yinelmaden  Imi tazrawt-a terza askazal imsileɣ deg ufares s tira n yinelmaden, yewwi-d fell-

aneɣ ad ten-id-negmer akken ad nwali ma yella ssawaḍen yinelmaden ad sseɣtin 

tuccḍiwin-nsen, ma yella ttemhazen deg tira tis snat. 

Deg tezrawt-a negmer-d 28 n yifuras n tira n yinelmaden ɣer yiwet n tselmadt. 

Imi 14 deg-sen rzan afares s tira amezwaru, 14 nniḍen rzan afares s tira wis sin.   

  Imi amahil-nneɣ ibedd ɣef uskazal imsileɣ deg ufares s tira n yinelmaden, ad 

neɛreḍ ad asent-neg tasleḍt, dacu yal afares n unelmad nefka-yas azamul-a, deg yifuras 

n tira tamezwarut nefka-yasen azamul-a (Af 1, Af 2, Af 3,…), deg yifuras n tira tis snat 

nefka-yasen azamul-a (An 1, An 2, An 3,…), iswi n tezrawt-a ad neẓer ma ttenqasent 

tuccḍiwin i xeddemen yinelmaden, akken daɣen ara neẓer ma ttemhazent tzemmar-nsen. 

Send ad ɛeddin yinelmaden ɣer ufares s tira, taselmadt tessuter deg-sen ad d-

arun aḍris agelman anda ad gelmen-d kra n umdan s uḍfar n kra n yiwellihen : deg 

tazwara tessuter deg-sen ad d-ssasnen amdan iɣef ara d-mmeslayen, anwa-t/melmi 

ilul…, rnu ad d-mmeslayen ɣef tbiɛa-ines. syin akkin tenna-yasen ad sqedcen irbiben 

acku arbib yemmal-d amek yemmug umdan-nni, ad sqedcen isuraz, ad sqedcen asigez 

imi aneggaru-ya yesɛa tixutert deg tɣuri, akked d usekkil ameqqran. 

4. Tarrayt n tesleḍt   Iwakken ad naweḍ ɣer yiswi-nneɣ ilaq ad neg tasleḍt i wammud i d-negmer. 

Ammud n tezrawt-a, d win i ibedden ɣef  yifuras n tira n yinelmaden. 

4.1. Tarrayt n tesleḍt n yifuras n yinelmaden  Deg tazwara, ad neg tafelwit ara i bedden ɣef yittewlen n uskazal ara d-nebder 

deg wayen i d-itteddun, seg yittewlen-a ara nẓer ma yella lxilaf gar tira tmezwarut d tira 

tis snat. 

  Tafelwit n yittewlen n uakazal  

Tuddsa 
n uḍris 

-Ma yeḍfer tuddsa n uḍris : Ma iquder tuddsa 

«asentel-azwel»  

-Ma yesseqdec agbur (ma yextar tiktiwin 

iwulmen, ma yefka-d isallen ɣef usentel i d-

yewwi) 

    

 
Iferdisen 
n tutlayt 
- Ma yesseqdec irbiben   

- Ma yesseqdec imyagen n tɣara    

- Ma yesseqdec isuraz    

- Ma yessemres tasnukyest   

Talɣa n 
ufares 

- Ma yebḍa aḍris d tiseddarin   

- Ma yesseqdec asigez   

- Ma yesseqdec asekkil ameqqran   

 
       Taggrayt   Deg uḥric-a n tesnarrayt, newwi-d ameslay ɣef yiswi n ufran n usentel akked d 

ufran n wunnar, syin akkin nemmeslay-d ɣef tarrayt n ugmar n yinefkan (acḥal n 

tfertin), maca tarrayt i neḍfer i tesleḍt n yifuras n yinelmaden d tafelwit n yittewlen n 

uskazal. 

S wakka nessaweḍ ɣer taggara n uḥric-a iɣef ara tbedd tesleḍt-nneɣ ara nexdem 

deg yixef i d-iteddun. 

Taggrayt n yixef amezwaru 

Deg uḥric amezwaru n yixef n tiẓri d tesnarrayt nessaweḍ ad d-nesbadu sin n 

yiferdisen igejdanen  askazal akked tesnalmudt n tira anda nufa-d d akken sin-a n 

yiferdisen sɛan tixutert d wazal deg ukala n uselmed/almad, ma yella deg uḥric wis sin n 

uskazal n ufares s tira, nefka-d tabadut n ufares s tira i yellan d aferdis agejdan i 

unelmad imi yes-s i yezmer ad yesenfali iḥulfan-is d tektiwin-is iwakken ad tent-

yesssiweḍ i wiyaḍ. S yin akkin neẓra d akken askazal yesɛa azal ɣer unelmad akked 

uselmad, imi yes-s i yezmer uneggaru-ya ad ẓren  lxisas i sɛan.  

Deg uḥric wis kraḍ n tesnarrayt n yixef-a newwi-d awal ɣef yiswi n ufran n 

usentel akked  wennar, syin akkin newwi-d nemmeslay-d ɣef tarrayt i neḍfer i ugmar n 

yinefkan. 



 

 

 

 

 

 

 

 

 

 

 

Ixef wis sin :  

Tasleḍt n yinefkan 

Tazwert n yixef wis sin 

Nessasen-d deg uḥric n tesnarrayt, tarrayt ara neḍfer deg ugmar n yinefkan, 

akked tfelwit n yittewlen n uskazal  iwakken ad nesleḍ tuccḍiwin n yinelmaden. 

Newweḍ-d ɣer uḥric n tesleḍt, anda ara nesleḍ ifuras s tira n yinelmaden (tira 

tamezwarut, akked tira tis snat « alestira »), Syin akkin ad d-nefk igemmaḍ i ɣer 

nessaweḍ. Rnu ɣer-s ad nessemlil gar snat-a n tselḍin, akken ɣer taggara ad d-nerr ɣef 

usteqsi agejdan i d-nefka deg tazwara. 

 



 

 

 

 

 

 

Aḥric amezwaru :             

Tasleḍt n yifuras  

 Tazwert  

  Deg uḥric-a ad neg tasleḍt i yifuras n tira n yinelmaden aswir amezwaru n 

uɣerbaz alemmas, anida ara d-nerr tamuɣli-nneɣ ɣer tuccḍiwin i xeddmen yinelmaden 

deg usenfali s tira ama d tid icudden ɣer tuddsa n uḍris, iferdisen n tutlayt, talɣa n 

ufares. S useqdec n uskazal imsileɣ i texdem tselmadt ara nẓer ma neqsent tuccḍiwin n 

yinelmaden deg  yifuras n tira-nsen, annect-a akk ad iban deg wayen i d-iteddun.  

Ifuras n tira n yinelmaden i wumi nexdem tasleḍt, newwi-ten-id ɣer tselmadt, 

anda ad neɛreḍ ad asent-neg tasleḍt ilmend  n tfelwit n yittewlen. 

1. Tasleḍt n yifuras n yinelmaden « tira tamezwarut » 

Ittewlen n uskazal Ih Xaṭi 

Tuddsa 

n uḍris 

-Ma yeḍfer tuddsa n uḍris : Ma iquder tuddsa 

«asentel-azwel»  

-Ma yesseqdec agbur (ma yextar tiktiwin 

iwulmen, ma yefka-d isallen ɣef usentel i d-

yewwi) 

11 

 
 
14 

03 

 
 
00 

Iferdisen 

n tutlayt 

- Ma yesseqdec irbiben 13 01 

- Ma yesseqdec imyagen n tɣara  02 12 

- Ma yesseqdec isuraz 11 03 

- Ma yessemres tasnukyest 04 10 

Talɣa n 

ufares 

- Ma yebḍa aḍris d tiseddarin 09 05 

- Ma yesseqdec asigez 08 06 

- Ma yesseqdec asekkil ameqqran 11 03 

Tafelwit ut 1 n tesleḍt n yifuras n yinelmaden « tira tamezwarut » 

Awennet ɣef tfelwit  

1.1 Tuddsa n uḍris 

1.1.1. Ma yeḍfer tuddsa n uḍris 

 Deg uttewl-a amezwaru inelmaden akk (09) ssawḍen  ad ḍefren tuddsa n uḍris, 

anagar kraḍ n yinelmaden ur nessaweḍ ara (Af 2, Af 11, Af14). imi deg tseddart 

tamezwarut yewi-d ad meslayen-d ɣef umdakkel-nsen (menhu-t, melmi ilul, 

anda ilul), deg tseddart tis snat gelmen-d ameddakkel-nsen aḥric s uḥric. 

Attwel-a amezwaru ibedd ɣef tuddsa n uḍris, anda yessefk ad ilint snat n tseddarin,  

taseddart tamezwarut ad d-ssasnen amdan iɣef ara d-mmeslayen, melmi ilul…deg 

tseddart tis snat anelmad  ad d-yeglem  tafekka n uamdan-nni. 

1.1.2. Aseqdec n ugbur 

 Deg uttwel wis sin, inelmaden akk (14) ssawḍen ad xtaren agbur iwatan, imi 

aneggaru-ya ibedd ɣef lxetyar n tektiwin neɣ n yisallen i yebɣa ad yessiweḍ 

unelmad  deg usenfali s tira. 

Attwel-a yerza lxetyar n tektiwin neɣ n yisallen ara yesseqdec unelmad deg usenfali 

s tira, nufa-d dakken inelmaden akk ssawḍen ad d-fken isallen ɣef umdan-nni i d-

gelmen, rnu ɣer waya  sqeɛden, snernan tiktiwin-nsen akken iwata.ad d-nefk kra n 

yimedyaten seg yifurs-nsen (Af 7, Af 5, Af 4…) 

1. Deg Af 7 : ḥusin d aqcic lɛali, ilul ass 22 yunayer 2005. di tbeddi d agezlan, 

aksum-is d aras, acebbub-is d awraɣ, allen-is d temzzyanin, aqemuc-is d 

amezzyan… 

2. Deg Af 5 : tameddakklt-iw qqaren-as hana tlul ass n 30ɣect2005. Di tbeddi d 

talemmast, taḍeɛfat. aksum-is d aras, udem-is d imdewer, acebub-is d aqqahwi 

allen-is tiqqahwiyin, taɣect-is ḥninet. 

3. Deg Af 4 : Buɛziz Lahna d tameddakelt i ḥemlaɣ tllul ass 16 Meɣres 2005 deg 

Sidi Ɛic. Deg tbeddi d taɛlayant, d taɛlayant, d taccurant ; d tahrawant deg 

tuyat ; aksum-is d aras… 

1.2. Iferdisen n tutlayt 

1.2.1. Aseqdec n yirbiben 

 Deg uttewl-a yerzan aseqdec n yirbiben inelmaden akk (13) ssawḍen ad 

sseqdcen irbiben deg yifuras-nsen. 

Deg  uttwel-a  inelmaden akk (10) sqedcen irbiben deg yifuras-nsen, imi aneggaru-

ya yesɛa tixutert meqqren deg tsekka n uḍris n uglam ɣef waya i tessemrasen s waṭas 

acku yemmal-d amek temmug tɣawsa, neɣ amdan…ad d-nefk kra n yimedyaten deg 

yifuras-nsen (Af 1 , Af 12 , Af 9, …).  

1. Deg Af 1ru : acebbub-is d ameqqran, d aqahwi…allen-is d tiqehwiyin tibeddi-is 

d taɛlayant d taččurant, aksum-is d aleqqaq, udem-is d amellal… 

2. Deg Af 12 : Aksum-is d aleqaq, tibeddi-yenes d talemaset. Alnis d timeqqeranin 

d tiqehwiyin d ticebehanin… 

3. Deg Af 9 : …udm-is dimdewer. di tbeddi d aɛlayan….. 

1.2.2. Aseqdec n yimyagen n tɣara 

 Deg uttwel-a yerzan aseqdec n yimyagen n tɣara anagar (2) n yinelmaden i 

yessawḍen ad sqedcen aneggaru-ya deg yifuras-nsen.tuget deg-sen (12) ur 

tesqedcen ara. 

Attwel-a ibedd ɣef usqdec n umyag n tɣara, imi aneggaru-ya yettak-d afud i yimeɣri 

akken ad yegzu s telqi ayen i d-yettwagelmen. Ad d-nefk kra n yimedyaten deg 

yifuras-nesn  (Af 4, Af 6). 

1. Deg Af 4:…..acebbub-is d aqahwi, d azriran, tammiwin-is raqiqit ;… 

2. Deg Af 6 :…….allen-is d timeqqranin, d tiqahwiyin anzaren-is qeɛden timm-

is rqiqet… 

Gar wid ur nessaweḍ ara ad sqedcen amyag n tɣara deg yifuras-nsen ( Af 1, Af 

5, Af 7, Af 11…) 

1.2.3. Aseqdec n yisuraz 

 Tuget n yinelmaden sqedcen isuraz deg yifuras-nsen (11). Anagar (3) ur      

yessawḍen ara ad yesqdcen aneggaru-ya. 

Deg uttwel-a tuget n yinelmaden sqedcen isuraz, ad d- nefk kra n yimedyaten deg 

yifuras-nsen (Af 8, Af 7, Af 6…) 

1. Deg Af 8  : … ur zmireɣ ara ad tseheɣ labud tettbaniyid am ittiǧ.   

2. Deg Af 7 : …ḥemleɣt acku yehder tiḍḍet… 

3. Deg Af 6 :…acebbub-is am leḥrir… 

Gar wid  ur nseqdec ara isuraz deg yifuras-nsen (Af10, Af 9). 

1.2.4. Aseqdec n tesnukyest 

 Deg uttwel-a yerzan aseqdec n uɣanib anagar (4) n yinelmaden i yessawḍen ad 

tesmersen maca llan (10) deg-sen ur t-yesqedcen ara. 

Attwel-a yettak-d udem yelhan i uḍris, imi deg-s anelmad yessawaḍ ad yesseqdec ugar 

n yiferdisen n tesnilest. Ad d-nefk kra n yimedyaten (Af 1, Af 6, Af 4…) 

1. Deg Af 1 : Acebbub-is d ameqqran, d aqahwi, …aqemmuc-is d amezyan 

2.  Deg Af 6 : tibedd-is mectuḥ-it taxellalt-is telha…allen-is timeqqranin… 

3. Deg Af 4  : …aksum-is d aras, acebbub-is…, d azuran, tammiwin-is rqqaqit. 

1.3. Talɣa n ufares 

1.3.1. Ma yebḍa aḍris d tiseddarin 

 Attwel-a yerza beṭṭu n uḍris d tiseddarin, gar (14) n yinelmaden ssawḍen (9) 

deg-sen ad d-arun aḍris s snat n tseddarin, maca llan (5) deg-sen uran-d aḍris s 

yiwet n tseddart. 

 Tuget n yinelmaden deg uttwel-a ssawḍen ad d-arun aḍris s snat n tseddarin gar-asen    

(Af 3, Af 6, Af 9…), maca llan (5) n yinelmaden uran-d aḍris-nsen s yiwet n tseddartad 

d-nefk kra n yimedyaten ( Af 7, Af 10, Af 14).  

1.3.2. Aseqdec n usigez 

 Gar (14) n yinelmaden ssawḍen (8) deg-sen sqedcen asigez deg yifuras-nsen, 

maca (6) nniḍen ur ssawḍen ara ad t-smersenk myal tikkelt mi ara yaru aḍris ad 

yesseqdec asigez imi aneggaru-ya yesɛa tixutert meqqren deg tɣuri (md : aqqa n 

ubhat, aqqa n usisten, tuccar…). 

 Deg uttwel-a yerzan aseqdec n usigez nufa-d azgen n yinelmaden (8) sqedcen 

asigez (Af 4, Af 7, Af 5…). 

1. Deg Af 4 : Deg tbeddi d taɛlayant, d taccurant ; d tahrawant deg tuyat ; aksum-is 

d aras ; acebbub-is d aqahwi, d azuran, tammiwin-is rqqaqit ;…  

2. Deg Af 7 : di tbeddi d agezlan, aksum-is d aras, acebbub-is d awraɣ,…aqemuc-is 

d amezzyan, afus-is d amezzyan, d aleqaq,… 

3. Deg Af 5 : Di tbeddi d talemmast, d taḍeɛfat, aksum-is d aras, udem-is d 

imdewer,…allen-is d tiqqahwiyin, taɣect-is ḥninet. 

Gar wid ur yesqedcen ara asigez deg yifuras-nsen (Af 6, Af 9, Af 10…) 

1.3.3. Aseqdec n usekkil ameqqran 

 Attwel-a aneggaru yerza aseqdec n usekkil ameqqran, gar (14) n yinelmaden 

ssawḍen (11) deg-sen ad sqedcen asekkil ameqqran deg yifuras-nsen anagar (3) 

ur t-yesqedcen ara. 

Deg uttwel-a tuget n yinelmaden sqedcen asekkil ameqqran ad d-nefk kra deg-sen 

(Af 4, Af 3, Af 1…). 

1. Deg Af 4 : Buɛziz Lahna d tameddakelt i ḥemleɣ…deg Sidi Ɛic. 

2. Deg Af 3 : Sɛiɣ tamdakelt…d Dahbya… Di tbeddi…. 

3. Deg Af 1 : Kul amdan…tameddakkelt-iw i ḥemleɣ d Milani. 

Gar wid ur yesqedcen ara asekkil ameqqran deg yifuras-nsen ama deg tazwara n 

tefyirt neɣ taseddart, ama deg yisem n wadeg neɣ n umdan  (Af 2, Af 10, Af 7). 

Igemmaḍ n yifuras s tira tamezwarut  

Ɣer taggara n tesleḍt n yifuras s tira tamezwarut n yinelmaden, nessaweḍ ad d-

naf uguren i d-temlalen yinelmaden deg yifuras-nsen, gar-asen (isuraz, imyagen n tɣara, 

aseqdec n usekkil ameqqran,…) ayen yerzan amyag n tɣara anagar (2) i yessawḍen ad t-

sqedcen, ayen yerzan aseqdec n usigez anagar (6) n yinelmaden, ma nuɣal ɣer usekkil 

ameqqran ad naf dakken tuget n yinelmaden (11) ssawḍen ad t-smersen. Maca ma nuɣal 

ɣer useqdec n yirbiben, d ugbur ad d-naf  inelmaden akk (14) ssawḍen ad smersen 

ineggura-ya. Ayen yerzan tuddsa n uḍris tuget n yinelmaden (11) ssawḍen ad fken aḍris 

iwulmen.  

 2. Tasleḍt n yifuras n tira tis snat 

S temsirt n useɣti n tuccḍiwin i d-tefka tselmadt d yiwellihen, inelmaden 

tettunefk-asen tegnit ad d-alsen aḍris i tikkelt tis snat. 

 Yessefk ɣef yinelmaden ad gren ṭiṭ ɣer deffir akken ad ẓren tuccḍiwin i xedmen  

deg tira-nni tamezwarut, ihi, ẓran amek ad sseɣtin tuccḍiwin-nsen, annect-a s uḍfar n 

yiwenniten akked d yiwellihen i d-tefka tselmadt.  

Tasleḍt n yifuras n yinelmaden « alestira » 

Ittewlen n uskazal Ih Xaṭi 

Tuddsa 

n uḍris 

-Ma yeḍfer tuddsa n uḍris : Ma iquder tuddsa 

«asentel-azwel»  

-Ma yesseqdec agbur (ma yextar tiktiwin 

iwulmen, ma yefka-d isallen ɣef usentel i d-

yewwi) 

12 

 
 
14 

02 

 
 
00 

Iferdisen 

n tutlayt 

- Ma yesseqdec irbiben 13 01 

- Ma yesseqdec imyagen n tɣara  02 12 

- Ma yesseqdec isuraz 10 04 

- Ma yessemres tasnukyest 04 10 

Talɣa n 

ufares 

- Ma yebḍa aḍris tiseddarin 11 03 

 - Ma yesseqdec asigez 12 02 

- Ma yesseqdec asekkil ameqqran 14 00 

Tafelwit ut 2 n tesleḍt n yifuras n yinelmaden « alestira » 

Awennet ɣef tfelwit 

1.1.Tuddsa n uḍris 

1.1.1. Ma yeḍfer tuddsa n uḍris 

 Tuget n yinelmaden (12) ssawḍen ad ḍefren tuddsa n uḍris. 

Deg uttwel-a amezwaru tuget n yinelmaden ḍefren tuddsa n uḍris ad d-nefk (An 6, An 

5, An 9,…). Maca llan wid ur neḍfir ara taneggarut-a (An 2, An 11, An 14). 

1.1.2. Aseqdec n ugbur 

 Deg wayen yerzan aseqdec n ugbur ( lxetyar n tektiwin d yisallen) inelmaden 

akk (14) ssawḍen ad d-arun aḍris-nsen s tekci n yisallen d tektiwin iwatan. 

Imi ssawḍen yinelmaden akk ad xtiren tiktiwin iwulmen  iwakken ad d-arun aḍris-

nsen, ad d-nefk kra deg-sen (An 3, An 9, An 6…) 

1. Deg An 3 : Sɛiɣ tamdakult ayen iyelan deg ul-iw ikel ḥekuɣast ula d nettat daɣen 

tḥekuyud d Dahbya. 

2. Deg An 9 : Amdakliw isem-is Amin, ilul 15yebrir 2005. Deg lɛemris 12 n 

yiseggasen…acebubis dawraɣ imezuɣn-is dimeqranen…  

3. Deg An 6 : Sɛiɣ tamdakkelt isem-is Lina tllul asen 31ruct 2005. Tibedd-is 

mectuḥit, taxellalt-is telha udem-is damellal… 

 

1.2.Iferdisen n tutlayt 

1.2.1. Ma yesseqdec irbiben 

  Deg uttwel-a yerzan aseqdec n yirbiben tuget n yinelmaden (13) ssawḍen ad 

smersen aneggaru-ya. 

Deg uttwel-a i yerzan aseqdec n yirbiben (13) n yinelmaden ssaweḍen ad sqedcen 

aneggaru-ya deg yifuras-nsen gar-asen (An 13, An 8, An 7…).  

1. Deg An 13 : …lḥnakis d zgɣen aksumis d zaheran… 

2. Deg An 8 : …accubub-is daberkan isereḥ…allen-is d tiberkanin d timeqranin 

3. Deg An 7 : Di tbeddi d agezlan,…, acebbub-is d awraɣ, allen-is d temzzyanin.. 

1.2.2. Ma yesseqdec imyagen n tɣara 

 .Deg uttwel-a wis yerzan imyagen n tɣara anagar (2) n yinelmaden i  yessawḍen 

ad t-sqedcen  akken iwata deg yifuras-nsen.  

Anagar (2) n yinelmaden i yessawḍen sqedcen imyagen n tɣara deg yifuras-nsen gar-

asen (An 6, An 4).  

1. Deg An 6 :… allen-is timeqqranin…timm-is reqiqet… 

2. Deg An 4 :…acebbub-is d aqahwi, d azuran ; tammiwin-is rqqaqit… 

Gar wid ur nessaweḍ ara ad sqedcen amyag n tɣara deg yifuras-nsen (An 1, An 

3, An 12…) 

1.2.3. Ma yesseqdec isuraz 

 Deg uttwel-a i yerzan aseqdec n yisuraz  tuget n yinelmaden (10) ssawḍen 

sqedcen-t. 

Tuget n yinelmaden ssawḍen ad sqedcen isuraz deg yifuras-nsen (An 4, An 9, An 7) ad 

nɛeddi ad d-nefk kra n yimedyaten seg yifuras-nsen : 

1. Deg An 4 : …. leḥnak-is d tizgaɣin am ṭumaṭṭic. 

2. Deg An 9 : ...leḥnak  is dizegaɣen am Tumatige… 

3. Deg An 7 :…ḥemleɣt acku yehder tiddet. 

1.2.4. Ma yesseqdec tasnukyest 

 Attwel-a yerza aseqdec n tasnukyest, anagar (4) n yinelmaden i yessawḍen ad 

smersen aknawen, inemgalen (An 4, An 6, An 5 …) tuget nniḍen (10) ur 

ssawḍen ara ad sqedcen ineggura-ya. 

Imi attwel-a ibedd ɣef useqdec n yiferdisen n tesnilest, ad d-nefk kra deg-sen 

1. Deg An 4 : …acebbub-is d aqahwi, d azuran ; tammiwin-is rqqaqit ;  

2. Deg An 6 : Tibedd-is mectuḥit,….allen-is timeqqranin. 

3. Deg An 5 :… cerkaɣ yides ama deg lferḥ ama deg lqerḥ. 

1.3. Talɣa n ufares 

1.3.1. Ma yebḍa aḍris d tiseddarin 

 Attwel-a ibedd ɣef beṭṭu n uḍris d tiseddarin, tuget n yinelmaden (11) ssawḍen 

ad bḍun aḍris-nsen ɣef snat n tseddarin. 

Imi deg uttwel-a inelmaden ssawḍen ad bḍun aḍris-nsen ɣef snat n tseddarin ad d-

nefk kra deg-sen (An 1, An 4, An 3…). 

1.3.2. Ma yesqdec asigez 

 Attwel-a yerza aseqdec n usigez, tuget n yinelmaden (12) ssawḍen sqedcen 

aneggaru-ya. 

Imi tuget n yinelmaden sqedcen asigez deg yifuras-nsen ad d-nefk kra deg-sen (An 4, 

An 5, An 1…)  

1. Deg An 4 : Deg tbeddi d taɛlayant, d taccurant ; d tahrawant deg tuyat ; aksum-

is d aras ; acebbub-is d aqehwi, d azriran ; … 

2. Deg An 5: Di tbeddi d talemmast, taḍeɛfat. Aksum-is d aras, udem-is d 

imdewer,…….allen-is tiqqahwiyin, taɣect-is ḥninet. 

3. Deg An 1 : Acebbub-is  d ameqqran, d aqahwi,….mi ara ad tsarraḥ ; allen-is d 

tiqahwiyin tibeddi-s d taɛlayantd taččurant ;…. 

 

1.3.3. Ma yeseqdec asekkil ameqqran 

 

 Deg uttwel-a aneggaru yerzan aseqdec n usekkil ameqqran, inelmaden akk (14) 

sqedcen aneggaru-ya. 

Imi inelmaden  akk ssawḍen ad sqedcen asekkil ameqqran deg yifuras-nsen ad d-

nefk kra deg-sen (An 5, An6, An 10…) 

1. Deg An 5 : Tameddakklt-iw qaren-as Hana tlul ass n 30 ɣuct 2005.  

2. Deg An 6 : Sɛiɣ tamdakkelt isem-is Lina tllul asen …. 

3. Deg An 10 : Amdakliw isemis Muḥemed…. 

Igemmaḍ n yifuras s tira tis snat  

 Ɣer taggara n tesleḍt-a n yifuras s tira tis snat «alestira » n yinelmaden, 

nessaweḍ ad d-naf dakken inelmaden mhazen deg tira tis snat ma nessemgared-itt ɣer  

tmezwarut, Ma nuɣal ɣer yittewlen-a (tuddsa n uḍris, irbiben, agbur, asekkil ameqqren) 

ad d-naf dakken tuget n yinelmaden ssawḍen ad sqedcen ittewlen-a, maca llan yittewlen 

akken llan deg tira tamezwarut i qqimen deg tira tis snat ulac abeddel amedya :              

( imyagen n tɣara « 02-12 », tasnukyest « 4-10 »).  

3. Tasemlilt gar ifuras n «  tira n tamezwarurt » akked « tira tis snat »  

Ittewlen n uskazal Tira 1 Ales tira 2

Tuddsa 

n uḍris 

-Ma yeḍfer tuddsa n uḍris : Ma iquder tuddsa 

«asentel-azwel»  

-Ma yesseqdec agbur (ma yextar tiktiwin 

iwulmen, ma yefka-d isallen ɣef usentel i d-

yewwi) 

11 

 
 
14 

12 

 
 
14 

Iferdisen 

n tutlayt 

- Ma yesseqdec irbiben 13 13 

- Ma yesseqdec imyagen n tɣara  02 02 

- Ma yesseqdec isuraz 11 10 

- Ma yessemres tasnukyest 04 04 

Talɣa n 

ufares 

- Ma yebḍa aḍris tiseddarin 09 11 

 - Ma yesseqdec asigez 08 12 

- Ma yesseqdec asekkil ameqqran 11 14 

Tafelwit ut 3 n tsemlilt gar yifuras s tira tamezwarut akked tira tis snat 

 

Imi newweḍ ɣer yigemmaḍ n leqdic-nneɣ gar tira tamezwarut d tira tis snat n 

yifuras s tira n yinelmaden, nessawed ad d-nexdem tasemlilt gar snat n                 

tselḍin-a. Nufa-d tuget n yinelmaden mhazen rnu ɣer waya snernan tizemmar-nsen deg 

usenfali s tira annect-a akk s tallelt n tegnit-nni tis snat i asen-yettunefken akked 

temsirt-nni n useɣti i asen-texdem tselmadt deg tneɣrit acku yes-s i ssawḍen yinelmaden 

ukzen tuccḍiwin-nsen.  

Seg tfelwit-a nufa-d dakken askazal imsileɣ d win i d-yefkan tawuri-ines deg 

yifuras  s tira n yinelmaden, imi deg tira tamezwarut llant tuccḍiwin ama tid yerzan   

aseqdec n usigez ama aseqdec n usekkil ameqqran, tuddsa n uḍris… maca mi ɛeddan 

ɣer tira tis snat s uḍfar n yiwellihen akked temsirt-nni n useɣti n tuccḍiwin, ssawḍen 

yinelmaden ad ssneqsen deg tuccḍiwin-nsen rnu ɣer waya mhazen deg tira tis snat maca 

llan yittewlen ulac deg-sen ubeddel ama deg tira tamezwarut ama deg tira tis snat(agbur, 

irbiben, tasnukyest…) maca askazal imsileɣ d win i d-yettaken tagnit i yinelmaden ad 

ẓren tuccḍiwin xedmen deg yifuras-nsen. Sumata askazal-a yefka-d  i yinelmaden tagnit 

ad ẓren uguren i d-temlalen deg usenfali s tira.  

Taggrayt  

 Aḥric-a d win i d-yewwin ɣef tesleḍt n yifuras s tira n yinelmaden ilmend n 

yittewlen n uskazal. S tarrayt-a i nessaweḍ ad negzu d akken askazal-a ila tawuri  d 

txutert meqqren deg usnerni n tzemmar  n yinelmaden d umhaz-nsen, imi ssawḍen ad 

sneqsen deg tuccḍiwin-nsen, acku mi nesleḍ ifuras-a nesserwes gar yigemmaḍ, nufa-d d 

akken yella umgireḍ gar yigemmaḍ n yifuras s tira n tazwara d yifuras s tira tis snat. 

Seg tesleḍt-a i nexdem i yifuras n yinelmaden nwala dakken askazal imsileɣ d 

win i d-yettakken tamuɣli i unelmad  akken ad iẓer  lixsas yesɛa ama deg wayen yerzan 

tuddsa n uḍris ama d iferdisen n tutlayt neɣ talɣa n ufares seg tama n uselmad, ad iẓer 

aswir n yinelmaden-is, ad ten-yeskazel. 

Taggrayt n yixef wis sin 

 Ɣer taggara n yixef-a, nessaweḍ nga tasleḍt i yifuras s tira n yinelmaden n 

uɣerbaz alemmas, aswir amezwaru, anda i d-nesken tuccḍiwin i xeddmen yinelmaden 

deg tfertin-nsen, rnu ɣer waya nessasen-d ittewlen yemgaraden i yessemres uselmad. 

Nwala deg tira tamezwarut n yinelmaden dakken llant kra n tuccḍiwin ama d tid yerzan 

aseqdec n yisuraz, ama d asekkil ameqqran, ama d asigez atg. Imi aselmad ur d-yefki 

ara ittewlen i d-yewwi ad ḍefren. Maca deg alestira nufa-d dakken tuccḍiwin n 

yinelmaden neqsent ma nuɣal ɣer tira tamezwarut, acku deg tira-ya tis snat inelmaden 

ḍefren iwellihen i asen-d-tefka tselmadt deg temsirt n useɣti, rnu ɣer waya inelmaden 

ẓran anda i d-mlalen uguren, S wakka i ssawḍen yinelmaden ad  mhazen deg tira tis 

snat, ad snernin tizemmar-nsen deg usenfali s tira. 



 

 

 

 

 

 

Taggrayt tamatut 

Taggrayt tamatut 

Ɣer taggara n leqdic-nneɣ, ad d-nerr ɣef usteqsi agejdan d turdiwin ɣef wacu 

tbedd tezrawt-a, ad d-nesmekti dakken  agnu n tezrawt-a ; Amek askazal imsileɣ n 

ufares s tira yettaǧǧa inelmaden ad snernin tizemmar-nsen n usenfali s tira ? Imi neẓra 

dakken askazal imsileɣ yesɛa azal d txutert meqqren deg ukala n uselmed/almad, akken 

daɣen yesɛa tixutert ɣer uselmad d unelmad,  seg tama n uselmad ad yeskazel aswir n 

yinelmaden-is, seg tama n unelmad ad yesseɣti tuccḍiwin-is daɣen ad yessnerni 

tizemmaz-is deg usenfali s tira. Dɣa d inefkan i d-negmer seg wennar ara d-yerren ɣef 

usteqsi d turdiwin n leqdic-nneɣ. 

Seg tesleḍt n yifuras n yinelmaden ad d-nerr ɣef ugnu d turdiwin n tezrawt-a, 

nezmer ad d-nini dakken askazal imsileɣ d tidet yettaǧǧa inelmaden ad snernin 

tizemmar-nsen deg usenfali s tira, s tallelt n tegnit-nni tis snat i asen-yettunefken 

iwakken ad d-alsen aḍris i tikkelt tis snat, aya, acku turdiwin i d-nefka deg tezrawt nneɣ 

seḥḥant. 

Tura ad nɛeddi ad d-nerr ɣef turdiwin i d-nefka deg tezrawt-nneɣ : 

Dɣa turda tamezwarut d ta : Askazal imsileɣ yettak tagnit i yinelmaden ad 

sseɣtin tuccḍiwin-nsen. Seg tama n uselmad ad asen-yexdem tamsirt n useɣti n 

tuccḍiwin anda ad yesken tuccḍiwin i xedmen, s yin akkin  inelmaden yewwi-d fell-

asen ad ḍefren iwellihen i asen-d-yefka uselmad, ihi s wakka ad d-nini dakken askazal 

imsileɣ yettaǧǧa inelmaden ad ẓren tuccḍiwin-nsen iwakken ad tent-sseɣtin. Tagnit-a d 

abrid i yinelmaden iwakken ad ẓren tuccḍiwin i sɛan ama n tjerrumt neɣ n tirawalt.  

Ma turda tis snat : Tira tis snat teskan-d d akken inelmaden ttemhazen deg tira. 

Ad d-nini dakken d tidet deg tira tis snat ssawaḍen yinelmaden  ad mhazen ugar ɣef tira 

tamezwarut, imi tuccḍiwin n yinelmaden neqsent ɣef tid n tazwara, annect-a dayen i d-

yettbanen deg tesleḍt n yifuras-nsen imi tira-nni tamezwarut llant deg-s tuccḍiwin, maca 

seld aseɣti n yifuras i d-ulsen yinelmaden i tikkelt tis snat nufa-d dakken tuccḍiwin-nsen 

neqsent, s wakka ssawḍen ad mhazen deg tira. 

Tawsit-a n uskazal ɣef wacu tbedd tezrawt-a d tin ur nesɛi tilisa, ɣef waya neɛreḍ 

ad d-nawi ɣef sin n yiferdisen  igejdanen aselmad d unelmad. i illan azal deg tewsit-a n 

uskazal. Nessaram ad d-ililn imahilen-nniḍen ara yesnernin leqdic-a, ara yerzun 

iferdisen-nniḍen (tirmad, tikli,…) n uskazal imsileɣ deg tneɣrit n tmaziɣt. 

Umuɣ n tjenṭaḍ 

 

- Tijenṭaḍ ut 1 : Amawal. 

- Tijenṭaḍ ut 2 : Azenziɣ n ufares s tira ɣer (Hayes d Flower). 

- Tijenṭaḍ ut 3 : -Ifuras n tira n yinelmaden n tira tamezwarut 

                         -Ifuras n tira tis snat (alestira) 

Tajenṭeḍt ut 1 : Amawal 

Amawal 

Awal s tmaziɣt  Anamek-is s tefransist Asebter-is deg usegzawal 

 

Akala 

Amatar 

Amentel 

Anelmiẓ 

Aseɣtay 

Tamlilt 

Indice 

Motivation 

Acquis 

Correcteur 

Rôle 

 

 

2- asb.92 

ENVIRNNEMENT DE LA TACHE 

Modèle de Hayes  Flower (1980)  

